
Hierdie vraestel bestaan uit 6 bladsye.

INSTRUKSIES EN INLIGTING
1. Hierdie vraestel bestaan uit TWEE afdelings:

AFDELING A: Opstel (50)

AFDELING B: Transaksionele Tekste (2 x25) (50)
2. Beantwoord EEN vraag in AFDELING A en TWEE vrae in AFDELING B.
3. Skryf in die taal waarin jy geassesseer word.
4. Begin ELKE afdeling op 'n NUWE bladsy.
5. Jy moet jou werk beplan (bv. deur 'n breinkaart/diagram/vioeidiagram/

kernwoorde te gebruik), taalversorg en proeflees. Die beplanning moet VOOR
die finale produk gedoen word.

6. Alle beplanning moet duidelik aangedui en daarna netjies deurgehaal word.
7. Jy moet jou tyd soos volg bestee:

AFDELING A: ongeveer 100 minute
AFDELING B: ongeveer 80 (2 x 40) minute

8. Nommer elke skryfstuk korrek volgens die nommeringstelsel wat in hierdie
vraestel gebruik is.

9. Die titel/opskrif word NIE in aanmerking geneem wanneer die woorde getel
word NIE.
10. Skryf netjies en leesbaar.

AFDELING A: OPSTEL

VRAAG 1

Kies EEN van die volgende onderwerpe/prente en skryf 'n opstel van 400 tot 450
woorde. Skryf die nommer en die titel/opskrif van jou opstel neer.

1.1 '... maar Meneer, my flikkerlig was aan ...' [50]
1.2 Now is my kang ... [50]
13 Onthou-oomblikke maak jou lewe die moeite werd. [50]
14 Pasop, dink voor jy sink! [50]
1.5 \ o

'Ek kry koud op my eie

ek soek net 'n klein bietjie warmte.’
Tussen Stasies, Jack Parow

__
\
[50]
Bestudeer die prente hieronder en skryf 'n OPSTEL oor EEN. Skryf die vraagnommer
(1.6, 1.7 OF 1.8) en jou eie titel neer.
1.6
[50]

1.7
A2
| j E
[Bron: www.dreamstime.com] [50]
1.8

[Bron: https://depositphotos.com] [50]

TOTAAL AFDELING A: 50

AFDELING B: TRANSAKSIONELE TEKSTE

VRAAG 2

Kies TWEE van die volgende onderwerpe en skryf 180 tot 200 woorde oor elkeen.
Skryf die nommer en die titel/opskrif van die teks wat jy gekies het, neer.

2.1

2.2

2.3

2.4

E-POS

Die jaarlikse matriekafskeidfunksie in die huidige vorm het handuit geruk.
Uitgawes hieraan verbonde beloop duisende rande.

Gebruik die formaat hieronder en skryf 'n E-POS aan die voorsitter van jou
skool se beheerliggaam waarin jy redes aanvoer waarom die matriekafskeid
in die huidige vorm afgeskaf moet word. Maak ook ander voorstelle wat
oorweeg kan word.

Van
Aan voorsitterbl@gmail.com
Datum

Onderwerp
Boodskap:

INFORMELE BRIEF
Jy staan aan die einde van jou skoolloopbaan. Jou toekoms Ié oop voor jou.

Skryf 'n INFORMELE BRIEF aan jou ma/pa/voog waarin jy hom/haar vertel
wat jou visie of drome vir die volgende sewe jaar na matriek is.

TYDSKRIFARTIKEL

Sosiale media is besig om kinders se lewens oor te neem. Skryf 'n TYDSKRIF-
ARTIKEL met die volgende opskrif/titel:

TIK ... TOK? TIKTOK! DIE NUWE MODEWOORD BY SKOLE?
FORMELE TOESPRAAK

Tydens die eerste skooldag vergader die nuwe graad 8-leerders en hulle
ouers in die skoolsaal.

Jy is gevra om namens die leerderleiers 'n FORMELE TOESPRAAK met die
volgende tema te lewer:

BY HIERDIE SKOOL IS MISLUKKING NIE 'N OPSIE NIE.

2.5 AGENDA EN NOTULE
By jou skool word klasvergaderings maandeliks gehou.

Lees die agenda hieronder vir die vergadering in Januarie en skryf die NOTULE
van die vergadering:

AGENDA VIR DIE KLASVERGADERING VAN 12A GEHOU OP
15 JANUARIE 2023

. Opening en verwelkoming
. Presensie/Teenwoordigheid
. Lief en leed
. Sake in Januarie
4.1 Deelname aan Interhuisatletiek
4.2 Graad 8-konsert
4.3 Fondsinsameling vir liefdadigheid
4.4 Leiersrol van 'n matrikulant
5. Datum van die vergadering in Februarie
6. Afsluiting [25]

A WN PR

2.6 DIALOOG

Jy en jou vriend/-in ervaar beurtkrag verskillend. Jy probeer hom/haar oortuig
dat gesinne dié tyd ook positief kan benader.

Skryf die DIALOOG tussen jou en jou vriend/-in. [25]

TOTAAL AFDELING B: 50
GROOTTOTAAL: 100

